
1. Ընթացիկ իրավիճակը և իրավական ակտի ընդունման անհրաժեշտությունը.
«Տեխնիկական անվտանգության ազգային կենտրոն» ՊՈԱԿ-ը իրականացնում է Հայաստանի Հանրապետությունում շահագործվող արտադրական վտանգավոր օբյեկտների տեխնիկական, այդ թվում հրդեհային և հրդեհապայթյունավտանգավրության փորձաքննություններ, այդ նպատակով մասնակցում է տնտեսվարող սուբյեկտների կողմից հայտարարվող ծառայությունների մատուցման գնման գործընթացին, հանդիսանում է խոշոր հարկ վճարող:
Նշված գործընթացին մասնակցելու նպատակով «Տեխնիկական անվտանգության ազգային կենտրոն» ՊՈԱԿ-ն օրենսդրությամբ սահմանված կարգով պարտավոր է ներկայացնել հարկային պարտավորությունների զրոյական տեղեկանք, ինչը ներկա դրությամբ հնարավոր չէ՝ հարկային պարտավորություններ ունենալու պատճառով:
Տեղեկացնում եմ, որ հարկային պարտավորությունները գոյացել են դատական ակտի հիման վրա (վարչական գործ՝ ՎԴ/4292/05/18), որն օրինական ուժի մեջ է մտել 2021 թվականի օգոստոսի 25-ին: Նշված դատական ակտի հիման վրա առաջացել էր մոտ 88,119,431 (ութսունութ միլիոն մեկ հարյուր տասնինը հազար չորս հարյուր երեսունմեկ) ՀՀ դրամի հարկային պարտավորություն, որից «Տեխնիկական անվտանգության ազգային կենտրոն» ՊՈԱԿ-ի կողմից վճարվել է մայր գումարը՝ 46,611,580 (քառասունվեց միլիոն վեց հարյուր տասնմեկ հազար հինգ հարյուր ութսուն) ՀՀ դրամի չափով, իսկ 41,507,851 (քառասունմեկ միլիոն հինգ հարյուր յոթ հազար ութ հարյուր հիսունմեկ) ՀՀ դրամի չափով հարկային պարտավորությունը ձևավորվել է որպես տույժ և տուգանք: 
«Տեխնիկական անվտանգության ազգային կենտրոն» ՊՈԱԿ-ի գործունեության իրականացման համար անհրաժեշտ ֆինանսական միջոցները գոյանում են հիմնականում ձեռնարկատիրական գործունեությունից: Հաշվի առնելով այդ հանգամանքը՝ հնարավոր չէ վերը նշված տույժերը և տուգանքը վճարել միանվագ՝ հարկային մարմնի կողմից վերահսկվող եկամուտների գծով պարտավորությունների, դեբետային գումարների, սահմանված չափից ավել վճարված գումարների և միասնական հաշվում առկա գումարների վերաբերյալ զրոյական տեղեկանք ստանալու և գնման գործընթացին մասնակցելու նպատակով: 
2.Առաջարկվող կարգավորման բնույթը.
Արտակարգ իրավիճակների նախարարությունը չունի այնպիսի ծրագրեր, որ միջծրագրային վերաբաշխմամբ հնարավոր լինի լուծել առաջացած խնդիրը, ուստի ՀՀ պետական բյուջեի հաշվեկշռվածությունը պահպանելու  նպատակով առաջարկվում է    ՀՀ 2022 թվականի պետական բյուջեով նախատեսված Տեխնիկական անվտանգության կանոնակարգում ծրագրին հատկացված միջոցների միջեռամսյակային տեղաշարժի հաշվին 2-րդ, 3-րդ և 4-րդ եռամսյակների ընդամենը 36005,2 հազար դրամ գումարը տեղափոխել առաջին եռամսյակ՝ ՀՀ 2022թ․ պետական բյուջեի ժամանակավորապես ազատ միջոցների  միջեռամսյակային տեղաշարժի հաշվին: Մնացած 5502,7 հազար դրամ պարտավորությունը մարել ձեռնարկատիրական գործունեությունից ստացված միջոցների և առաջին եռամսյակի  մնացորդի հաշվին։

3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:

4.  Ակնկալվող արդյունքը.
Նախագծի ընդունմամբ հնարավոր կլինի վճարել «Տեխնիկական անվտանգության ազգային կենտրոն» ՊՈԱԿ-ի հարկային պարտավորությունը, ստանալ միասնական հաշվում առկա գումարների վերաբերյալ զրոյական տեղեկանք և հնարավորություն ստանալ մասնակցելու հայտարարվող մրցույթների գնման գործընթացներին ։
5. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 
6. Պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների անհրաժեշտության մասին 
Սույն նապագծի ընդունմամբ Հայաստանի Հանրապետության 2022 թվականի պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների փոփոխություններ  չի առաջանա:
7. Լրացուցիչ ֆինանսական միջոցների անհրաժեշտության և նշված գումարի չափով ֆինանսական միջոցների վերականգնման անհրաժեշտության մասին
Որոշման նախագծի ընդունումը չի հանգեցնում ՀՀ պետական բյուջեից լրացուցիչ միջոցներ հատկացնելու անհրաժեշտության:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Կառավարության 2021-2026թթ. ծրագիր, Բաժին 01.Անվտանգություն և արտաքին քաղաքականություն, ենթակետ Աղետների դիմակայունության բարձրացումը
 

